
Podcast 
Türglocke läutet 
Schritte zur Tür... 
 
He ciao, schön bisch da. 
 
Hoi Romina 
 
Chum doch grad ine. 
 
Schritte 
Reisverschluss öffnen von Jacke 
Teekocher pfeift 
 
Was isch das wo da so pfiift? 
 
Ah da isch nume de Wasserchocher. Ich mach mer grad en Tee. Wetsch au eine? Es het 
eifach nume Kamilletee. 
 
Ja gern. 
 
Wart ich hol dir grad e Tasse. 
Kasten quietscht, Tasse rausnehmen 
Wasser einschenken 
Tasse abstellen 
 
Danke. Ich wet ja nüt sege, aber de Rand obe isch ja gar nid grad, wie wetsch us dere trinke? 
Und en Henkel het sie au nid. 
 
Ja voll, aber gseht doch irgendwie na cool us. 
 
Isch das es Gschenk gsi wod nid chasch wegrüehre? Die gseht us als het sie en 
Chindergärtner gmacht. 
 
He nei voll nid. Die hani vo dem japanische Teelädeli dete über d Strass. Das mit de rosarote 
Blüete ufem Schaufenster. Det hets ganz vill so Sache. 
 
Sind söttig Tasse demfal Normalität in Japan? 
 
Es gaht vill meh drum, das mer s Schöne gseht au i de Sache wo nid perfekt sind. Ganz 
nachem Motto: Weniger isch meh 
 
Het das ganze au en Name? 
 
Ja es heisst Wabi Sabi. Es chunnt schinbar usem Zen-Buddhismus. 
 



Demfal redet mer sich mit dem Wabi Sabi eifach alles Hässliche schön? Gueti Marketings-
Strategie oder 
 
Neinei so eifach isches scho nid.  Wabi Sabi isch vill meh e Lebensistellig us Japan.  
 
Denn isch mini schräg Zimmertüre ab jetzt eifach Wabi Sabi. Aber ich weiss imfal scho was 
du meinsch. Es isch ja eigentlich e herzigi Lebensistellig. 
 
Du als Perfektionist chasch vilicht nanid so vill demit afange. Aber Villicht würd dir chli meh 
Wabi Sabi guet tue.  
 
Hesch ja recht. De Tee isch ja trotzdem guet.  


